
Bahagian 4: 

Kelebihan  Niaga 
Hadapan 

Ini  adalah  bahagian 
keempat siri artikel tentang 
perdagangan  niaga 
hadapan,  dibawa  khas 
kepada  anda  oleh  Bursa 
Malaysia  Derivatives 
Berhad  (BMD)  dan  OSK 
Investment  Bank  Berhad 
sempena  kempen  BMD 
‘Perbualan Niaga Hadapan’ 
untuk  mewujudkan 
kesedaran  dan  mendidik 
pelabur  tentang  dagangan 
derivatif. 

Sememangnya  dagangan 
niaga  hadapan  memiliki 
banyak  kelebihan  Pelabur 
tidak  perlu  bertumpu 
dengan  individu  saham 
dalam  pasaran  ekuiti  yang 
merangkumi  pelbagai 
saham.  

Dengan  adanya  niaga 
hadapan,  pelabur  boleh 
menjana  keuntungan 
daripada  komoditi  yang 
tidak mempunyai hubungan 
rapat dengan pasaran ekuiti. 
Tambahan  pula,  dengan 
adanya  alternatif  ini, 
pelabur  boleh 
mempelbagaikan  portfolio 
mereka  dan  menyesuaikan 
risiko. 

Satu  lagi  kelebihan 
dagangan  niaga  hadapan 
adalah  keupayaan  untuk 

berdagang  sepanjang 
musim.  Tidak  seperti 
pasaran  saham,  pasaran 
niaga  hadapan  adalah  aktif 
didagang  tidak  kira  sama 
ada  pasaran  adalah  baik 
ataupun  tidak.  Dengan 
kelebihan  ini,  pelabur 
berkeupaya  untuk 
memaksimumkan  pulangan 
mereka.  Contohnya, 
seseorang  pelabur  adalah 
dibenarkan  untuk  menjual 
pendek  (short  sell)  dalam 
pasaran  niaga  hadapan. 
Dalam  pasaran  ekuiti 
Malaysia,  menjual  pendek 
saham  adalah  tidak 
dibenarkan. Dalam keadaan 
ini,  keuntungan  hanya 
dapat  dijana  apabila 
pasaran saham meningkat.  

Sebaliknya,  dalam  pasaran 
niaga  hadapan,  pelabur 
adalah  dibenarkan  untuk 
menjual  pendek.  Ini 
menjadikan  niaga  hadapan 
lebih fleksibel. 

Paling  penting,  dagangan 
niaga  hadapan  membantu 
melindungi  portfolio 
pelabur dan mengurangkan 
turun  naik  harga  yang 
bermungkinan  menjejaskan 
kepentingan  pelabur.  
Dalam  pasaran  yang  tidak 
menentu,  perdagangan 
niaga  hadapan  boleh 
digunakan  untuk 
mengurangkan  risiko 
pelabur  yang  lebih 
cenderung  kepada  risiko 
rendah.  

Namun  begitu,  niaga 
hadapan  juga  merupakan 
satu  kelebihan  terhadap 
pelabur yang berisiko tinggi. 
Bergantung  kepada 
pergolakan  pasaran, 
pelabur  yang  gemar  risiko 
tinggi  (biasanya Spekulator) 
boleh  memaksimumkan 
keuntungan  daripada 
pergerakan pasaran dengan 
kos dagangan yang minima. 

Salah  satu  kelebihan  yang 
paling  ketara  dalam  niaga 
hadapan  adalah  keupayaan 
untuk mengumpil (leverage). 
Pengumpilan  merupakan 
satu  kelebihan  kewangan 
pelaburan  tertentu  yang 
membolehkan  individu 
untuk mengawal aset dalam 
nilai  yang  lebih  besar 
daripada  nilai  yang  dilabur. 
Dalam niaga hadapan, anda 
perlu  menyerahkan  margin 
awal  serta  mengekalkan 
margin tersebut pada tahap 
yang ditetapkan.  

Margin adalah  jumlah wang 
yang  perlu  dikemukakan 
untuk  mengawal  kontrak 
niaga  hadapan.  Anggapkan 
anda  telah  mendepositkan 
$  21,600  dalam  akaun 
margin untuk membeli satu 
kontrak  niaga  hadapan 
perak. Anda  kini mengawal 
5000oz.  perak  bernilai 
$ 200,000 (perak pada $40 x 
5,000oz)  dengan  margin 
awal hanya $ 21,600.  

Pengumpilan,  seperti  yang 
ditunjukkan  dalam  contoh 



di  atas,  membolehkan 
seseorang  individu  untuk 
menggunakan  modal  yang 
berjumlah  kecil  ($  21,600) 
untuk mengawal  aset  yang 
berjumlah besar ($ 200,000).  

Selain  itu,  niaga  hadapan 
memerlukan  masa  yang 
lebih  pendek  berbanding 
dengan  pelaburan  lain. 
Memandangkan  seseorang 
boleh  membuat  pelaburan 
dalam indeks, ia adalah satu 
kelebihan  kerana  mereka 
tidak  perlu memilih  saham 
tertentu  atau  menganalisis 
laporan  kewangan  syarikat. 
Niaga  hadapan 
membolehkan  anda 
membuat  pelaburan 
terhadap  indeks  secara 
keseluruhan.  Ini  secara 
langsung  mengelak 
daripada  kerumitan  untuk 
memilih saham‐saham yang 
‘murah’ ataupun ‘baik’. 

Satu  lagi  kelebihan 
dagangan  niaga  hadapan 
adalah  kos urus niaga  yang 
rendah.  Biasanya,  kadar 
komisen  kontrak  niaga 
hadapan  adalah  lebih 
rendah  berbanding  nilai 
ekuiti  yang  sama.  Kini 
dengan  adanya  dagangan 
online,    kadar  komisen 
adalah  lebih  rendah.    OSK 
Investment  Bank 
menyediakan  platform 
dagangan  online, 
membolehkan  pelanggan 
membuat  pesanan  dengan 
diri  sendiri.  Tiada  yuran 
keahlian  atau  caj 

pembukaan  akaun  pada 
platform  OSK188  Futures 
Web. 

Penidakan : 

Artikel  ini  ditulis/disediakan  oleh  OSK 
Investment  Bank  Berhad  dan  ianya 
adalah untuk maklumat umum sahaja. 
Matlumat  yang  terkandung  di  sini 
bukanlah  merupakan 
nasihat/cadangan  undang‐undang, 
kewangan,  transaksi  pelaburan 
dan/atau  (mahupun)  sebagai  satu 
nasihat/cadangan  pelaburan  dan 
ianya  tidak  memberi  sebarang 
cadangan  atau  sokongan  terhadap 
perkhidmatan yang dinyatakan di sini. 
Pihak  pembaca  adalah  dinasihatkan 
untuk  mendapatkan  pendapat  yang 
berasingan  sebelum  membuat 
sebarang  transaksi  pelaburan, 
penyenaraian  dan/atau  pelaburan. 
Walaupun  segala  langkah  telah 
diambil  untuk memastikan  ketepatan 
maklumat  yang  terkandung  di  dalam 
artikel  ini,  OSK  Investment  Bank 
Berhad  dan/atau  (mahupun)  Bursa 
Malaysia Berhad tidak menjamin atau 
mewakili,  samada  secara  nyata 
mahupun  tersirat  ke  atas  ketepatan 
atau  kesempurnaan  segala maklumat 
yang  terkandung  di  sini  dan  tiada 
dalam  apa  keadaan  pun  Bursa 
Malaysia  Berhad  dan/atau  OSK 
Investment  Bank  Berhad  akan 
bertanggungjawab  kepada  pembaca 
mahupun  sesiapa  diatas  sebarang 
tuntutan, walaubagaimana berbangkit, 
daripada  atau  berhubung  dengan 
artikel  ini.  Semua  undang‐undang 
terpakai,  peraturan‐peraturan  dan 
kaedah‐kaedah  semasa  Bursa 
Malaysia Berhad mestilah digunapakai 
bersama‐sama dengan artikel ini.” 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


